
viShNustutiH

ವಿಷ್ಣುಸ್ತುತಿಃ

ಮುರಾರಾತೇ ವಿಷ್ಣೋ ಹರಮುಖಸುರಾರಾಧ್ಯ ಭವತೋ
ಧರಾಯಾಂ ನಾಸ್ತ್ಯನ್ಯೋ ಭವಜಲಧಿಪಾರಂ ಗಮಯಿತುಂ .

ದುರಾಚಾರಾನ್ ವಾಽಸ್ಮಾನವ ಗುರುವರಾನುಗ್ರಹಬಲಾತ್
ಜರಾದೂರಾಧಾರಾಮಯಹರ ನಿರಾಲಂಬನದಯ .. 1..

ಅಹಂ ಸಕ್ತಃ ಪೋತೇ ಭವಜಲಧಿಪೋತೇ ತ್ವಯಿ ನ ವೈ
ರತಃ ಪಾಕೇ ಲಕ್ಷ್ಮೀರಮಣ ತವ ಪಾಕೇ ನ ಹಿ ರತಃ .
ತಥಾಽಪ್ಯಾಚಾರ್ಯಾಣಾಂ ಸುಖಪದಜುಷಾಂ ಸನ್ಮತರತ-
ಸ್ವೃತಜ್ಞಾನಾರ್ಯಸ್ಯಾವಿನಯಮಪಿನೇಯಂ ತ್ವಮವಮಾಂ .. 2..

ರಮಾ ಕಾಮಾರಾತಿಃ ಕಮಲಭವನಃ ಶ್ಯಾಮಲತನೋ
ಯದಾಽಶಕ್ತಾಃ ಸ್ತೋತುಂ ಜಡಮತಿರಹಂ ಕ್ವ ವ್ರ ಜಪತೇ .

ತಥಾಽಪ್ಯರ್ಘ್ಯಂ ಸಿಂಧೋರಿವ ತವ ಭವತ್ವೀಶ ಕರುಣಾ-
ಸಮುದ್ರೈಷಾ ವಾಣೀ ತವ ಹೃದಯತೋಷಾಯ ಸತತಂ .. 3..

ನ ಜಾನೇ ಶ್ರೀಜಾನೇ ಕಿಮಪಿ ಸವನೇ ನಾಪಿ ನಮನೇ
ರತಃ ಸ್ನಾನೇ ದಾನೇ ರಘುಕುಲಜನೇ ಹೃನ್ನಿಯಮನೇ .

ಧನೇ ಯಾನೇ ಗಾನೇಽವನಿಪಸಭಮಾನೇ ಚ ಭವನೇ
ರತೋ ಹೀನೇ ಸ್ಥಾನೇಽವಸಿ ತದಪಿ ಮಾನೈಕಕರುಣ .. 4..

ಜನಾ ದೀನಾ ನಾನಾವೃಜಿನಶಮನಾಮ್ನಾಯಮನನಾ-
ದ್ವಿನಾ ವೀನಾಸೀನಾಧಿಗತಿರಿಹ ನಾಸೌಖ್ಯಮಥನ .

ಧನಾಧೀನಾ ಹೀನಾ ಭುವನಭವನಾತ್ರೇಯವದನಾ
ಘನಾನೂನಾ ಜ್ಞಾನಾಪಹತಮಧುನಾಯಾತಮಧುನಾ .. 5..

ನರಾನ್ ಸ್ತುತ್ವಾ ನೀಚಾನುದರಭರಣಾಸಕ್ತಹೃದಯೋ
ದಯೋದಾರಾಧಾರಾಽಮರವರನುತ ತ್ವತ್ಪದಯುಗಂ .

ನ ಚಾವಂದೇ ವಿಷ್ಣೋ ತದಪಿ ಭವವಾರೀಶ ಪತಿತಂ
ಪತೇ ಮಾಯಾ ಮಾಯಾವರಣಹರಣಾದ್ರಕ್ಷ ನೃಹರೇ .. 6..

ಹರೇ ನಾನಾಯೋನಿಪ್ರಭವನನಿದಾನಾನ್ಯನುದಿನಂ
ಘನಾಭೈನಾಂಸಿ ಶ್ರೀವನಜನಯನಾನೇಕಗುಣಕ .

ವಿಷ್ಣುಸ್ತುತಿಃ

ಕ್ಷಮಸ್ವ ಕ್ಷೇಮಂ ಮೇ ಸಶ ದಿಶ ದಶಸ್ಯಂದನಜನೇ
ಶಶಾಂಕಾಸ್ಯ ತ್ವಂ ಮೇ ಭವಜನಿತತಾಪಂ ಪರಿಹರ .. 7..

ಹರೇ ರಾಜಾನೋಽಮೀ ಸ್ವಭಟತನಯಾನ್ ದೋಷನಿಲಯಾನ್
ಗುಣೈರ್ಹೀನಾನ್ ಸೌವಾ ಇತಿ ಮತಿಯುತಾಃ ಪಾಂತಿ ಸದಯಾಃ .
ಮದಾರ್ಯಾ ಆಬಾಲ್ಯಂ ತವ ಭಜನಸಂಸಕ್ತಹೃದಯಾ
ಜಹುರ್ನಿದ್ರಾಂ ತೇಷಾಂ ರಘುವರ ವಿನೇಯೋಽಸ್ಮ್ಯವತು ಮಾಂ .. 8..

ವಯಂ ಪ್ರಾತಃಸ್ನಾನಂ ರಘುಪನಮನಂ ಸುಪ್ರವಚನಂ
ಗುರುಧ್ಯಾನಂ ಪದ್ಮಾರಮಣಭಜನಂ ನಾಪಿ ಮನನಂ .

ಅಕಾರ್ಷ್ಮಾಲಂ ಶ್ರೀಲಂ ದಶವದನಕಾಲಂ ಗತತುಲಂ
ರಮಾಲೋಲಂಯಾಮಃ ಶರಣಮಮಲಂ ವೀತಶಮಲಂ .. 9..

ಗುರುಸ್ವಾಂತಸ್ಥಾನ್ಯಾಗಣಿತಗುಣಮಾಣಿಕ್ಯನಿಕರ-

ಚ್ಛವಿವ್ರಾತೋಪೇತಾಮಿತಸುಖ ಮಖಾನ್ನೇಡಿತ ಹರೇ .

ನಮಃ ಶ್ರೀಮನ್ ವ್ಯಾಸ ಸ್ವಜನದುರಿತಾಹಾರ್ಯವಿಧುರ
ತ್ವದೀಯೇ ವಾಯೌ ಮೇ ಭವತಿ ಭವತಾದ್ಭಕ್ತಿರತುಲಾ .. 10..

ರಮಾರಾಮ ಶ್ರೀಮನ್ನಮಲಕಮಲಾಸೋಮನತ ಭೋ
ನಮಾಮೋ ಹೇಮಾಭಾಮಿತಮಹಿಮ ಹೇ ಮಾಧವ ನ ತೇ .

ಸಮೋ ಭೂಮಾ ಭೂಮೌ ಶಮದಮವಿಮಾನಾದಿನಿಯಮ-

ಶ್ರಮಸ್ತೋಮಪ್ರೇಮನ್ನವ ಮಲಹಿಮಾನೀಮಿಹಿರ ಭೋಃ .. 11..
ವಿರಾಗಾಸಕ್ತಿಸ್ತೇ ವಯಮಜ ಪುರಾಗಾರರಮಣೀ
ಧರಾಗಾನಾಸಕ್ತಾ ನ ಚ ಪದಪರಾಗಾದರಯುತಾಃ .
ಪುರಾಗಾರಾತ್ಯಾದಿಪ್ರಣುತ ವಿತರಾಗಾಧಮಹಿಮನ್
ಸುರಾಗಾವಾ ಭೂತೀಃ ಸುಮತಿಮುಖರಾ ಗಾಧಿಜಸಖ .. 12..

ಘನೋಪಮತನೋ ಮಮ ತ್ವಯಿಮನೋ ನ ಸಕ್ತಂ ಜನೋ
ವಿನಿಂದತಿ ಧನೋನ್ಮದೋ ಯದಿ ತನೋಷಿ ನ ತ್ವಂ ದಯಾಂ .

ಸ್ವನೋಗತಮನೋಹರಾಗಮ ವನೋದ್ಭವಾಭಂ ಪದಂ
ವಿನೋತ್ತಮ ಗತಿಶ್ಚ ಕಾ ಜಗದನೋದ್ಧರೈನೋಗಣಾತ್ .. 13..

ಮನಾಗಪಿ ವಿನಾ ಹರೇ ತವ ದಯಾಂ ನ ಶಂ ಕಸ್ಯಚಿತ್
ಧನಾಧಿಪಜನಾರ್ಜನೇ ರತಿಮತಾಂ ಕಥಂ ಸಾ ಭವೇತ್ .

ಘನಾನ್ ಸುಪವನಾ ಇವ ತ್ವಮಜ ಕಲ್ಮಷಂ ದೂರತೋ
ವಿನಾಶ್ಯ ವಸನಾಶನಾದರಮವೇಶ ನಾರಾಯಣ .. 14..

ಹರೇ ತವ ಪದಸ್ಮೃತಿಂ ಸಕಲಜನ್ಮದೋಷಾಪಹಾಂ
ವದಂತಿ ನಿಗಮಾ ರಮಾರಮಣಮಾಮಕಾಘಂ ಕುತಃ .

ವಿಷ್ಣುಸ್ತುತಿಃ

ನ ಹಂತಿ ನ ಹಿ ಸಂತಿ ಕಿಂ ಮಯಿ ಗುರುಪ್ರಸಾದಾದಯೋ
ದಯೋದಧಿವಯೋಧಿಪಾಸನ ಭಿಯೋಽರಿತೋಽಪಾಕುರು .. 15..

ಹರೇ ಭರತಸೋದರೇ ದಯಿತಸಾಗರೇ ಶ್ರೀಧರೇ
ಮನಶ್ಚರತು ಭಾಸುರೇ ಸಕಲದೋಷದೂರೇಽಜರೇ .

ವರೇ ದನುಜಭೀಕರೇ ಬಹುಗುಣಾಕರೇ ಮಧ್ವರೇ
ಮಯೀಶ ಪರಮಾದರೇ ತನು ದಯಾಂ ಭವೇನಾತುರೇ .. 16..

ಜಗಜ್ಜನಕಜಾನಕೀಕಮನಭೀಮಸೋಮಾಽದಿಮಾ-
ಮರವ್ರಜಸುಪೂಜಿತ ವೃಜಿನನಾಶನ ಶ್ರೀಶ ನಃ .
ಆವ ಪ್ರವಣವರ್ಗವತ್ತವ ನಿಸರ್ಗಭಕ್ತಾನಲಂ
ಸುಭಾರ್ಗವತನೋ ತಪೋಹರಣ ಭರ್ಗಜಪ್ಯಾಭಿಧ .. 17..

ದ್ವಿಪಾಧಿಪಮಪಾಃ ಪುರಾಽಜಿತ ವಿಪಾಸನೋಽತಿತ್ವರಃ
ಕೃಪಾಪರವಶಸ್ತಥಾ ದ್ರುಪದಜಾಮುಪಾಸದ್ ವ್ರಜಂ .

ಕ್ಷಪಾಚರವಿಪಾಟನೇ ಪಟುಮಪಾಸ್ತದೋಷಂ ವಯಂ
ಹ್ಯಪಾವೃತಮುಪಾಸ್ಮಹೇ ವಿಷಯಲೋಲುಪಾನಪ್ಯವ .. 18..

ಮಯಾ ಕಿಮಪಿ ಸಾಧನಂ ನ ಕೃತಮೀಶ ವಿತ್ತಾರ್ಜನೇ
ಸದಾರತಿಮತಾ ರಮಾರಮಣ ಸತ್ಯಧೀಸನ್ನತ .

ದಯಾಲುರಿತಿ ವೈದಿಕೀ ಪ್ರಥಿತಿರಸ್ತಿ ಯಾ ತಾಂ ಹರೇ
ನ ನಾಶಯಘನಾಶಯ ಪ್ರಶಮಯಾಮಯಂ ಭೌತಿಕಂ .. 19..

ನುತಿಂ ಹಿ ಕರವಾಮ ನೋ ದಿಶತು ದೀದಿವಿಂ ವಾಮನೋ
ರಘೂತ್ತಮ ನ ವಾ ಮನೋ ಭವತು ಚಂಚಲಂ ವಾ ಮನೋ .

ಹರೇ ದಿತಿಜನಾಮ ನೋ ಲವನಕೌಶಲಾವಾಮನೋ
ನ ವಾಮನಿ ಭವಾಮನೋ ಹರ ಶರೀರಿಕಾ ವಾಮನೋ .. 20..

ಅಯೇ ಪುರುದಯೇಽವ್ಯಯೇ ಸುಖಮಯೇ ಶ್ರಿಯೇ ಸಂಶ್ರಯೇ
ಧಿಯೇ ಭುವನಜಾಲಯೇ ಶುಭಜಯೇಭ್ಯತಾಪ್ರಾಪ್ತಯೇ .

ವಯೇಽರಣಮನಾಮಯೇ ರಚಿತಭಕ್ತಲೋಕಾಭಯೇ
ಮಯೇಪ್ಸಿತಮದಶ್ಶಯೇ ತವ ನ ಕಿಂ ಮುರಾರಿಪ್ರಿಯೇ .. 21..

ವಿರುದ್ಧಗತಿರೀಶಿತಾ ಮಹದಣುತ್ವಯೋರಾಶ್ರಯಃ
ಕಥಂ ತ್ವತಿ ಮಮಾಭವತ್ ಪ್ರತಿದಿನಂ ಮಹಾದ್ವಾಪರಃ .
ಹಿರಣ್ಯಕಶಿಪೋಃ ಸುತೇ ನರಕನಂದನೇ ಯದ್ದಯಾಂ
ವಿಧಾಯಋತಧೀಸುತೇ ಮಯಿ ತನೋಷಿ ನೋ ತದ್ಗತಃ .. 22..
ಅಜಾಮಿಲಗಜಾಧಿಪದ್ರುಪದಜಾಸ್ತ್ವಯಾ ಪಾಲಿತಾ-
ಸ್ತ್ವಹಂ ತವ ಭಟೋ ನ ಕಿಂ ಕಿಮವನೇ ಗತಂ ಪಾಟವಂ .

ಗುಣಾ ಮಯಿ ನಹೀತಿ ವಾ ರಘುಪತೇ ದಯಾಂ ನಾಚರಃ
ಶಿಲಾಕಲುಷನಾಶನೇಽಕೃತ ಕಿಲಾಬಲಾಸಾದನಂ .. 23..

ಮಹಾಭಿಷಗಭೂತ್ ಪುರಾ ಜಲನಿಧಿರ್ವಿಧೇರಾಜ್ಞಯಾ
ನಿಜಾಪಕಣಪಾತನಾದಪಘನೇ ತಥಾ ಶಂತನುಃ .
ಕುತೋಽಲಸಮತಿರ್ವೃಥಾ ಭವ ಭವಾಮಯೇ ತ್ವಂ ಮಹಾ-
ಭಿಷಗ್ವಪುಷಿ ಮೇ ಕ್ಷಿಪಂಸ್ತವ ಹಿ ಶಾಂಬರಂ ಶಂ ತನುಃ .. 24..
ನಿಂದಾವಂದಾರುಲೋಕಾನವನಮುರುದಯ ತದ್ವಿಧಾನಾಮುದಾರಾ
ಮಂದಾ ನಂದಾ ಚ ಭರ್ಗಪ್ರಭೃತಿಸುರವರಾರಾಧ್ಯಪಾದಾರವಿಂದ .

ಮಂದಾವೃಂದಾವನಕ್ಷ್ಮಾವಿಹರಣ ಕರುಣಾಲೇಶತಃ ಪಾಹಿ ಜಾತಂ
ನಂದಾ ವಂದಾಮಹೇ ತ್ವಾಂ ಗುರುವರಹೃದಯಕ್ಷೀರಜಸ್ಥಂ ಮುಕುಂದಂ .. 25..

ಸೀತೇ ಮಾತೇವ ಪೋತೇ ಗುಣಲವರಹಿತೇ ಮಯ್ಯವಿದ್ಯಾವಿಭೂತೇ
ಪೋತೇ ದೇವೈಃ ಪರಿತೇ ಕುರು ಗುಣಭರಿತೇ ಕಾಽನುಕಂಪಾ ಸಮಾತೇ .

ಖ್ಯಾತೇ ವಾತೇನ ಗೀತೇ ಪರಿಹೃತದುರಿತೇ ಸನ್ನತೇ ಭೂಮಿಜಾತೇ
ಭಕ್ತಿಂ ಲಕ್ಷ್ಮೀನಿಕೇತೇ ಗುರುಹೃದಯಗತೇ ದೇಹಿ ಮೇ ತ್ವತ್ಸಮೇತೇ .. 26..

ವಾಯೋ ಶ್ರೇಯೋಽಪಿ ರಾಯೋ ಹರಿರಿತಿ ಸುಧಿಯೋ ದೇಹಿ ಭೂಯೋ ನಮಸ್ತೇ
ಪ್ರೇಯೋ ಹೇಯೋ ಹಿ ಕಾಯೋ ನ ಚ ಬಲನಿಚಯೋಭೂರಯೋ ನಾರಯೋ ವೈ
.

ಪ್ರೇಯೋ ಜ್ಯಾಯೋಽನಪಾಯೋರ್ಜಿತಸುಜನದಯೋದಾರಯೋಗಿಪ್ರಿಯೋಮಾ
ಧ್ಯೇಯೋಪೇಯೋತದೇಯೋನೃಪಸಭವಿಜಯೋ ನಾಮದೋ ಹೇಽಬ್ಜಯೋನೇ ..

27..

ಸೇವೇ ದೇವೇಶ ಭಾವೇ ಮಮ ವಸ ಗುರವೇ ತೇ ನಮಃಶ್ರೀಶಭಾವೇ
ಸೃತ್ಯಬ್ಧೇಭೂರ್ಯಮೀವೇ ದ್ಯುತಿವಿಜಿತರವೇ ಸ್ಯಾದ್ದಯಾಽತೀವಜೀವೇ .

ಸೌವೇ ಹೇ ವೇದರಾವೇಡಿತಚರಣ ಭವೇ ಮಗ್ನಮುದ್ಧೃತ್ಯ ದಾಸಂ
ಶೈವೇ ದೈವೇ ತ್ವಯೀನೇ ರತಿಮತಿವಿಭವೇ ಮಾಮವೇಷ್ಟಪ್ರದಾತಃ .. 28..
ಅಧುನಾ ಸ ಧುನಾತು ಭೂತಬಂಧಂ ಮಧುನಾಶೀ ಮಧುನಾ ಧಿಯಾ ಚ ಪೂರ್ಣಃ
ಮಧುನಾ ವಿಧುನಾ ಸಮಾನವಕ್ತ್ರೋ ವಿಧಿನಾಥೋ ವಿಧಿನಾ ಸಮರ್ಚಿತೋ ಮೇ ..

29..

